KUNSILL LOKALI KIRKOP

R %

[I-Minut tat-tletin (30) laqgha tas-sitt legislatura tal-Kunsill Lokali Kirkop li saret nhar it-Tnejn
22 ta’ Novembru, 2010 fil-hamsa u nofs ta’ wara nofs in-nhar (5.30pm) fl-uffic¢ju

amministrattiv tal-Kunsill.

Prezenti ghall-Laqgha: Mario Salerno Sindku
Joe Carbone Vi¢i Sindku
Rose Roberts Kunsillier
Nadia Zammit Kunsillier

Ranier Busuttil Segretarju Ezekuttiv
Skuzat: Stephen Mizzi Kunsillier
S-Sindku ppresedja 1-laggha.
1. Qari u Konsiderazzjonijiet tal-Minuti
1.1. II-Minuti tal-laggha precendenti ma tqassmux ghaliex kienu ghadhom neqsin minn

stqarrijiet ta’ uhud mil-Kunsilliera.

2. Approvazzjoni tal-Minuti

2.1. II-Minuti ma gewx approvati minhabba li ma kienux available.

3. Punti Mqgajjma mill-Minuti

3.1. Ma kienx hemm punti mqajjma.



4. Stqarrija tas-Sindku Mario Salerno

1.

Is-Sindku qal lil shabu u gallhom li bhalma tafu ghandna dagsxejn ta’ problema rigward
il-hrug tal-permessi minn Trasport Malta ghaliex 1-awtorita kellha tithallas xi multa mill-
kuntrattur 1-Asfaltar Ltd u ghalhekk ged izommlu I-hrug tal-permessi sabiex jibda’ jaghti
t-tarmak fuq toroq fil-lokalita. Is-sindku qal 1i ma jistax jithem kif din il-gimgha stess, 1-
istess kuntrattur inghata l-permessi biex jibda’ jahdem fuq rikostruzzjoni tat-toroq gewwa
1-Qrendi kif ukoll 1-istess Asfaltar Ltd inghata l-permessi minn TM biex jaghmel trinka
fiz-zona ta’ Bulebel. Is-Sur Pawlu Magro informa lis-sindku illi I-multa hija biss ta’ €50
u tidher assurda li meta mar biex hallas il-multa bi¢-¢ekk jew b’ cash, it-TM ma accettatx
il-hlas ghaliex il-proc¢edura titlob illi I-kuntrattur ikollu 1-bid bond ta’ tlettax il-elf ewro
mnaqgsa bl-ammont ta’ €50 waqt li I-kuntrattur ikollu jerga’ jhallas bid bond shih, liema
hlas fil-bank iwassal ghal aktar dewmien b’ aktar spejjez. Is-Sur Mario Salerno qal li ma
jistax jithem kif inzammu l-permessi fuq xoghol ta’ Hal Kirkop wagqt li nharrgu 1-
permessi lil kuntrattur f bnadi ohra. Is-Sindku qal li kellu jinforma lil Ministru Austin

Gatt b’dan l-episodju biex ji¢ccaqalqu 1-affarijiet!

Is-Sindku informa lil kunsilliera illi nhareg il-permess tal-binja tal-kunsill. Hu qal li Joe
Carbone mal-haddiema tal-IPSL ged jahdmu fuq il-madum tat-tarag. Kienet bi¢¢a xoghol
difficli ghaliex il-konkos tat-tarag kien mibrum u ghalhekk kellhom jillimaw il-konkos

immewweg biex jaghmlu tarag miksi kif suppost.

Is-Sindku semma wkoll li kien importanti li by-law li kien hareg il-kunsill tkun
implimentata b’ mod li tizgura li min qed jisponsorja xi xoghol fuq is-soft areas bhal
dawk ta’ wara ¢-¢imiterju u ta’ hdejn il-mina, jkunu mharsa b’mod sodisfacenti. Is-

Sindku qal li kien ipprezenta abbozz ta’ ftehim fejn ged ikun miftiehem maintenance u



upkeeping ta’ soft areas minn Ricky Caruana. Il-ftehim inqara’ u intlahaq fehim minn
kunsilliera kollha prezenti sabiex l-art tinhadem u tinzamm fuq bazi ta’ tlett snin u matul
dan il-perjodu, kull inizjattiva fuq is-sit ikun kommunikat dejjem lis-Segretarju Ezekuttiv
tal-kunsill. Kulhadd gabel li jkun hemm ftehim iffirmat minn Ricky Caruana u mis-

Segretarju Ezekuttiv Ranier Busuttil u s-Sindku Mario Salerno.

. Is-Sindku semma wkoll 1i ghal seba’ darbiet kellu jmur 1-agenzija tal-pagamenti tal-
MRRA biex id-disinji u I-bill of quantities tal-progetti 313 u 323 — ta’ Pjazza Zernieq, il-
katakombi u 1-Mghatla jkunu moghdija lil awtorita. Is-Sindku qal li hija hasra li minn
naha tal-gvern ma fthemx l-importanza li jkollna giebja kbira fil-Pjazza Zernieq biex
jinhazen l-ilma tax-xita li jinzel bil-qliel fin-naha tal-kullegg San Benedettu. Is-Sindku
qal 1i 1-adjudication board kien tal-fehma li I-flus tal-Unjoni Ewropeja jintefqu fuq
progett li jidher u bhal giebja billi ma tidherx mhix ikkunsidrata bhal asset ta’ valur
estetiku. Mario Salerno qal li I-board tal-ghazla kien aktar tal-fehma li jintefqu flus fuq
id-dehra milli fuq in-necessita tal-progett. Mario Salerno u s-Segretarju Ezekuttiv Ranier
Busuttil hadmu bla qattiegh biex jipprezentaw id-dokumenti miltuba wara li kienu ivetjati
u amendati mill-Perit Anthony Bezzina. Is-Sindku qal li bit-tmien mitt elf ewro se
jaghmlu biss parti mill-progetti ta’ Pjazza Zernieq, tal-katakombi u tal-mghatla. Id-
differenza ta’ €2.3 miljun se jipprova l-kunsill japplika ghall-fondi ohra taht skema ohra
tal- UE. Mario Salerno qal li se jaghti aktar informazzjoni fuq meta jintalab biex jaghmel

il-kuntratt fuq il-mizuri tal-323 u 313.

. Is-Sindku qal 1i minkejja kull diffikulta, qatt u qatt ma ghandna naqtghu qalbna. Hemm

htiega li kulhadd ihares il-quddiem u nahdmu aktar spe¢jalment f* mumenti difficli.



Mario Salerno qal li hemm progetti sejrin bhal dak tas-sostenibilita soc¢jali fejn tfal
geghdin jinghataw ghajnuna fl-istudji taghhom u t-tfal qeghdin jiehdu gost bl-ikel moghti
lilhom. Hemm il-progett tal-ESF fejn numru sabih ta’ adulti geghdin jattendu b’
entuzjasmu korsijiet differenti fil-qasam tal-kompjuter. Hemm partec¢ipazzjoni ta’ adulti
f Birkirkara, San Gwann, Marsaskala, Zurrieq u Hal Kirkop. Is-Sindku qal li hu
sodisfazzjon kbir li 1-akbar ammont ta’ partecipanti qeghdin jitghallmu f"Hal Kirkop.
Mario Salerno semma wkoll li hemm partec¢ipazzjoni kbira fl-aerobics u dan in-numru se
jikber spec¢jalment fost in-nisa. Is-Sur Salerno semma wkoll illi hemm applikazzjoniijiet
ghaddejin bhalissa biex ikun hemm korsijiet varji f* diversi ogsma bhal taghlim u tahrig
fil-qasam tal-piroteknika, terapija taz-zwiemel, child care carers u ohrajn bhal martial
arts. Meta jkun hemm xi konferma minn naha tal-awtorita, irridu dejjem napplikaw ghal-
cofinancing tal-MEUSAC. F’ dawn il-korsijiet, il-bulk tax-xoghol ikun fuq il-kunsill
taghna bhala project leader. Mario Salerno qal li veru 1i jinholoq hafna pressjoni ta’
xoghol fuq il-haddiema taghna imma dawn huma opportunitajiet li nhargu issa u ghada
jista’ jkun tard wisq biex inkunu benefi¢jarji minn skemi li jixprunaw inizjattivi favur il-

£id kommuni tar-rahal.

. Is-Sindku qal 1i fis-seduta tal-lum, irridu nidde¢iedu u nevalwaw tenders li bihom irridu
nwettqu x-xoghol li jvarja minn air-conditioners ghal restawrar tal-istatwi u tan-nicec.
Dejjem irridu nzommu f” mohhna illi sa 1-ewwel ta’ Frar, 2011 irridu nlestu xoghol fil-
kunsill il-gdid sabiex ingorru minn fejn qeghdin noperaw bhalissa ghal kunsill il-gdid.
Rigward ir-restawrar fuq in-nic¢e¢ irridu inlestu xoghol sa l-ahhar gimgha ta’ Mejju, 2011.
Mario Salerno qal li huwa importanti li sa Jum Kirkop 2011, ix-xoghol fuq 1-
infrastruttura ikun lest - toroq lesti, traffic signs, community center, kunsill gdid,
preparazzjoni ghall-irkottafest 2011, il-pitch tal-bo¢¢i, sports complex u sports facilities

godda.



7.

10.

I11.

Is-Sindku qal ukoll illi gabel il-Milied issir laggha biex tigbor I-ghaqdiet kollha tar-rahal
u b’ hekk inkunu nafu x’ jistghu jaghtu kontribut lejn 1-Irkottafest 2011. Wara li nisimghu

minn ghandhom il-feedback, nibdew infasslu l-parametri tal-avveniment.

Is-Sindku qal li hu imperattiv li jitwettaq kull suggeriment tal-awditur u Mario Salerno
stqarr illi dan ix-xahar irid ikun iventarjat 1-ghamara kollha tat-toroq taghna. Mario
Salerno gal 1i Charmaine se tibda’ twettaq l-inventarju fuq street furniture sa mill-bidu ta’
Dicembru,2010. Mario Salerno informa lil kunsilliera li jekk dan ma jsirx sa l-ahhar tas-

sena, il-kunsill jehel 1% penali. Min jonqos minn ghemilu, jriedu jerfa r-responsabilta.

Mario Salerno qal li ghadna nistennew xi fondi mill-UIF sabiex inkunu nistghu inhallsu 1-
ispiza tal-playing field il-gdid. Mario Salerno stagsa jekk kienux jafu b’ xi persuna li hu
interessat li jixtri I-bandli I-qodma u z-zurzieqa li ma tmurx mal-equipement gdid li ordna
l-kunsill. Mario Salerno qal li Stephen Mizzi kien ged jikkordina 1-hidma mal-kuntrattur
11 rebah it-tender hu mahsub li sa l-ahhar ta’ Dicembru ikun hemm progress fuq dan il-

progett.

Is-Sindku qal li kienu ged jistennew il-kuntrattur tal-lifts biex jinstalla 1-lift ghal
community center. Mario Salerno qal li 1-1ift tal-kunsill il-gdid hu merfuh ghand il-

kuntrattur u meta jkun hemm it-three face tad-dawl, jigu t-tekni¢i biex jinstallawh.

Mario Salerno qal 1i I-progetti li huma parzjalment imhallsa taht diversi skemi dalwaqt

ikunu lesti u dalwagqt ikollna zjara mis-Segretarju Parlamentari sabiex jara’ I-progress fuq



dawn il-progetti li hafha minnhom huma iffinanzjati minn skemi li jaqghu taht id-

dekaster tieghu.

12. Mario Salerno qal li hu importanti li jinxtraw bnadar godda tal-kunsill ghaliex dawk li
hemm tgattghu u mhux aktar prezentabli. Is-Sindku qal li Antonia tista’ tordna sitta

godda.

13. Mario Salerno jipproponi li ghal Zzmien il-Milied, intellghu attivita ghall-familji. Is-
Sindku qal li din l-attivita tkun self sustained. L-istess ged isir fuq zfin bhal Zumba li

hemm domanda kbira ghal dan il-kors.

14. Mario Salerno qal li ghandu jintbaghat 1-awguri lil Iskola Primarja San Benedettu u ghal
zmien il-Milied, il-kunsill ghandu jaghti plakka kommemorattiva bhala rikonnoximent

lejn 1-akwist tal-Green Flag.

15. Is-Sindku qal 1i hemm bzonn li ghas-seduta li jmiss, jinghata rendikont finanzjarju tal-
kunsill u kif se jkun anti¢ipat li tinghalaq is-sena finanzjarja ghas-sena 2010. Mario
Salerno qal 1i fil-jiem 1i gejjien, se jiltaga’ ma Ranier, Antonia u Johan Aquilina biex
jaghmlu analizi fuq il-qaghda finanzjarja. Is-Sindku iheggeg lil kunsilliera biex jattendu

ghal din il-laggha.

5.1. Stqarrija tal-Vi¢i Sindku Joe Carbone
1. 1I-Vi¢i Sindku beda billi stagsa, dwar kemm inkitbu individwi ghal-kompetizzjoni tal-presepji.

Imbaghad, huwa qal li, skutu taz-Zurrieq ser jaghmlilna Christmas cakes zghar, bil-prezz ta’

madwar € 0.80c u ikollna naghmlu maqwar 200 wiehed. I1-Vi¢ Sindku stqarr 1i huwa xtaq, li



meta jkunu ser jitqassmu dawn il-kejkijiet, il-kunsilliera flimkien mas-Sindku jduru d-djar tal-

anzjani flimkien.

2. Dwar il-harga tat-tfal, fic-Cinema, il-Vic¢i Sindku qal li Antonia qieghdha tipprova li tkun ghal-

4 ta’ Jannar 2010.

3. Is-Sur Carbone, qal li x-xoghol fuq l-installazzjoni tad-dawl, fil-kunsill il-gdid ghaddej
b’ritmu mghaggel. Se jbatti ftit, peress li 1-haddiema ser johorgu bil-leave fit-tul. Stqarr, li kollha
offrewlu, li jekk ikollu bzonnhom, lesti li jidhlu, basta ma jitilfux il-granet tal-leave li ma jilhqux

jiehdu.

4. 11-Vi¢i Sindku, imbghad semma 1-problema li ghandu, peress li ghadu ma jafx x’airconditions
ser jehlu fis-sala ta’ fuq. Dan ix-xoghol irid jitwettaq, qabel ma jsir is-suffett. L-ahjar haga hi, li
jekk tkun mgharrfa x’tip ta” A/C ser jitewahhlu, tinhareg tender, jew jingabru tlett quatations,
biex jigu mghoddija 1-pajpijiet mis-saqaf, kif ukoll jitghaddew id-drains, qabel ma jsir is-suffett u

gabel ma jitwahhal il-madum.

Is-Sur Carbone kompla billi semma it-tqeghid tal-madum. Irrefera ghal dak 1i s-Sindku stagsa lil
haddiema, dwar it-tqeghid tal-madum. Meta s-sindku stagsiehom jekk humiex lesti i jqieghduh,
Mario Farrugia qal li hu igieghdu. Bir-rispett kollu, ma jgibux sewwa. Joe Camilleri qal lil Vi¢l
sindku, li meta Mario Farrugia qieghed tal-akkademja, tghidx kemm qala warajh u kemm irranga

madum. Is-sur Carbone stqarr, 1i mieghu, stqarrew li qed jaqtghu qalbhom minnu. Biex



igieghduh hazin, ahjar inqieghduh b’xi kuntrattur. Il-madum jitqieghed darba ghal-dejjem. Mhux

sewwa li spiza bhal-dik, imbaghad ikollna madum imhanzer, kompla atqarr is-sur Carbone.

Imbaghad is-sur Carbone kompla jsemmi li jista jinxtara I-gibs. Ghax kif jitlestew il-pajpijiet, 1i

mhumiex il-boghod, jistghu jibdew jiksu.

[1-Vi¢i sindku, imbaghad staqsa, ghaliex il-bennej reggha ma giex biex inaddaf il-bitha, u biex

jaghmel is-saqaf tat-tromba. Il-bennej irid jaghmel il-lastku bejn il-qtugh fil-kontra bejt.

Il-gallariji huma kwazi lesti, anke r-rixtellu, daqt ikun lest. Jekk jitwahhal ir-rixtellu qabel ma
titranga 1-bitha, hsara tista tigrilu. Is-sur carbone qal li xtaq javza, li jekk il-kuntrattur tax-xoghol
tal-ferro battuto jcempel biex jigi jqieghed il-gallarijji, min iwiegbu, ghandu jinfurmah, biex ma

jqieghedx il-gallarija tan-nofs ghalissa, ghax iridu jdahhlu t-torba ta’ taht il-madum.

Il-vi¢i-sindku imbaghad kompla biex semma li I-kuntrattur tad-dawl, qieghed idum biex jirranga
l-lampi maqtughin. Stagsa jekk hux qieghed isir ix-xoghol skond il-gurnata li jmissna f"Hal

Kirkop?

I1-vi¢i sindku imbaghad semma 1i hemm diversi toroq li ghandhom bzonn urgenti tal-patching,

forsi l-aktar urgenti hija t-triq ta’ wara c-cimiterju, ghax hemm ftit hofor fondi mhux hazin.

Is-sur Carbone kompla billi stagsa jekk il-Koptasin irrispondewx fuq l-istima ghar-refreshing tas-

sinjali tat-toroq.



5.2. Stqarrija tal-Kunsillier Rose Roberts

1.

Dan ix-xahar kellna bidla tal-gardinar, ghaliex il-gardinar li kellna kellu diffikultajiet biex
ikompli. Ghalhekk sar ftehim bejn il-gardinar li kellna u 1-gardinar li kien it-tieni bidder
ghall-kuntratt sabiex jiehu l-hand over b’ tali mod li ma jkunx hemm skossi. Minn issa I-

quddiem flok Robert Bondin Carter, Mario Borg se jiehu hsieb il-gonna.

II-Kunsilliera Rose Roberts galet ukoll li I-konkorrenza tal-anzjani ghall-laggha tal-hamis
baqghet b’ sahhitha. Semmiet ukoll li saru xi xoghlijiet minn Salvu Debono u Leonardo
Falzon fuq twaqqif ta’ hand washing basin li kien mehtieg biex ikun konformi tal-talba

tas-sanita.

Rose Roberts semmiet ukoll li dalwaqt ikun hemm il-festa ta’ San Martin u bhas-soltu
nghinuhom. Hija qalet li I-ammont ta’ tfal li ma jkollhomx flus ghal borza ged jizdied. II-
kunsilliera spjegat kif hemm htiega kbira biex dawn it-tfal tal-primarja u tas-sekondarja

jinghataw l-ghajnuna fl-ezitu tal-homework.

Rose galet wkoll li minn dan ix-xahar bdejna servizz tal-Familjahort bis-sosteniment tal-
progett sostenibli. Hija spjegat kif il-bidu hu diffi¢li, u rridu z-Zmien biex nagbdu u
nithmu s-sewwa l-aspett soc¢jali ta’ dawn it-tfal li jigu wara I-hin tal-iskola gewwa ¢-
Centru So¢jali. Rose hi tal-fehma li kien ahjar li billi porzjoni tal-ikel hija kbira ghad-
dags tat-tfal, kien ferm ahjar li t-tfal jiehdu l-ikel maghhom id-dar minhabba diversi
ragunijiet fosthom li huma jridu jieklu f* hin qasir u kultant huma jiehdu fit-tul biex
inaqqru l-ikel bil-konsegwenza li jibqa’ hafna ikel mohli. Allura meta huma jiehdu l-ikel

maghhom, jieklu wkoll huthom. It-tieni vantagg li jiehdu I-ikel id-dar hu ta’ ghajnuna li I-



hin dedikat mill-ghalliema jservi biex jiktbu u jitghallmu u mhux jahlu I-hin fl-ikel.
Ghalhekk Rose qalet li rridu z-zmien biex naraw kif nistghu nuzaw l-ahjar rizorsi u li tfal

jiehdu l-aqwa minn dawn ir-rizorsi.

6. Affarijiet ohra

6.1. Is-Segretarju ipprezenta fuq il-mejda l-offerti kollha li intefgha ghat-tenders tar-restawrd ta’
nice¢, provvista u installazzjoni ta’ erbgha airconditioners cassette type u ta’ sistema ta’ CCTV

cameras, fire u burglar alarms ghall-binja tal-kunsill il-gdid.

Is-Segretarju beda jaqra l-ismijiet ta’ min tefa’ I-offerti.

It-tender tar-restawr ta’ nic¢e¢ ingabret minn tlett kuntratturi u fors dawn l-offerti intghazlet b’vot
unanimu, l-offerta tas-Sur Paul Borg minhabba li kienet I-irhas offerta u 1i intghgob ix-xoghol

tieghu.

Rigward it-tender ta’ I-airconditioners cassette type is-Sur Joseph Carbone talab biex johrog mil-
kamra minhabba konflitt ta’ interess u 1l-Kunsill laggha din it-talba. Bhala offerti intefghu sitt
offerti u li minnhom intghazlet unanimament tas-Sur Walter Camilleri minhabba ir-raguni ta’

kwalita 1i m”humiex ¢inizi. [1-Kunsill kollu gabel unanimament.

Is-Sur Carbone intalab jerga jidhol ghal aggudikazzjoni.

Rigward it-tender tal-provvista u installazzjoni ta’ CCTYV, fire u burglar alarms il-Kunsill ir¢ieva
tmien offerti u li forsthom intghazlet tas-Sur Pierre Zerafa ghar-raguni li kienet 1-irhas offerta.

Din id-de¢izjoni ittiehdet b’vot unanimu.

7. Awtorizzazjoni tal-pagamenti

[l-pagamenti ghaddew kollha. Proponuti minn Mario Salerno s-Sekondat minn Joe Carbone.



8. Konkluzjoni

8.1. Il-laggha intemmet fis-7.30pm.

Mario Salerno Ranier Busuttil

Sindku Segretarju Ezekuttiv



